
Politica contra la coruzion 
de la Provinzia autonoma de Trent 

Policy aldò del pont 5.2 de la norma UNI ISO 37001

(articol 5 del Pian di trei egn contra la coruzion e per la trasparenza 2023-2025 de la
Provinzia autonoma de Trent)

“Tel respet de la normatives nazionèles e internazionèles e ence per meter en doura
chel che vegn pervedù tel Pian di trei egn contra la coruzion e per la trasparenza de la
Provinzia autonoma de Trent e dal Codesc de comportament, aproà co la deliberazion
de la Jonta provinzièla n. 1217 dai 18 de messèl del 2014, la Provinzia no la revela la
coruzion de coluna mai sort. 

Avisa, en referiment a l’atività – atuèla e potenzièla – del Ent e, aboncont, per ogne
ciamp de enteres del Ent, i destinatères de la Politica no i cogn meter a jir nesciun
comportament olache vegn fat maldoranza de sia encèria, per arjonjer a na vida direta o
no direta e te colun mai lech, n vantac personèl no giustificà (tant de sort economica
che no economica) e donca, no se pel: 

• sporjer, emprometer, dèr, paèr, autorisèr terza persones a dèr o paèr, a na vida
direta o no direta, benefizies no giustifiché, vantajes economics de colun mai
valor  o  etres  tornaconc,  ence  economics,  a  terza  persones  (che  sie  Ofizial
Publich, opuramenter Enciarià de Servije Publich o n privat) desche didament o
premie, per arjonjer o sconer azions en referiment a la manscion de zachei, colun
mai che sie l  lech olache vegn fat  o sport la  dazion o l  lech olache la terza
persones o l destinatèr laora;

• domanèr e azetèr, o autorisèr terza persones a domanèr o azetèr, a na vida
direta o no direta, benefizies no giustifiché, vantajes economics de colun mai sie l
valor o etres utoi, ence economics, da terza persones (n privat o, per ejempie,
ence  n  Ofizial  Publich  o  Enciarià  de  Servije  Publich)  desche  didament  o
recognosciment per lurèr o per sconer azions en referiment a sia manscions,
colun mai che sie l lech olache vegn fat o sport la dazion e l lech olache la terza
persones o l destinatèr laora. 

Vegn ence descomanà i comportamenc no lezic scric avisa tel Pian di trei egn contra la
coruzion  e  per  la  trasparenza  de  la  Provinzia  autonoma  de  Trent  e  tel  Codesc  de
comportament. 

La violazion de la regoles scrites te chesta Policy, estra che esser na violazion del Pian di
trei egn e del Codesc de comportament, la podessa comportèr multes a cèria de la
Provinzia autonoma de Trent e de la sozietèdes controlèdes o partezipèdes e esser de
gran dan per sie credit. 



Per meter en doura l  prinzip “zero tolerance”, la Provinzia autonoma de Trent no la
consent ecezions a la prescrizions e ai diviec pervedui te chest Policy. Vegn prezisà che
sebenence  fossa  la  segureza  de  lurèr  a  vantac  de  la  Provinzia  chesta  no  la  pel
giustifichèr nesciuna vida de fèr che vae de contra ai prinzipies scric de sora. 

La Provinzia autonoma de Trent engaissea l personal a portèr dant sobito ogne dubie a
sie  superior.  La Provinzia  autonoma de Trent  la  garantesc che nesciun dependent  l
vegne  multà,  manà demez,  enciarià  de  manscions  mendres,  sospenù,  manà utrò  o
descriminà te nesciuna vida (i) per se aer refudà de aer n comportament no lezit, ence
se per chesta rejon l  é entravegnù dans, de sort patrimonièi e no, per la Provinzia
autonoma  de  Trent,  e  ence  (II)  per  aer  fat  na  segnalazion  con  bona  intenzions
dintronvia violazions de la normativa contra la coruzion o la Policy. 

La “funzion de conformità per la prevenzion de la coruzion” aldò del pont 5.3.2. de la
norma UNI ISO 37001 la ge vegn data su, te la organisazion provinzièla al Responsabol
de la prevenzion de la coruzion e per la trasparenza de la Provinzia autonoma de Trent,
che l à la autorità e la indipendenza pervedudes da la norma. Avisa, en referiment al
requisit de l’autorità vegn metù al luster che, desche Responsabol de la prevenzion de la
coruzion e per la trasparenza, al soget enciarià ge vegn dat su poderes assà – tant da
pèrt del orghen diretif, che fossa la Jonta provinzièla, che da pèrt de la direzion auta,
che  fossa  l  Diretor  generèl   -  per  meter  a  jir  a  na  vida  percacenta  la  funzion  de
conformità.  Per  chel  che  revèrda  l’indipendenza,  l  soget  enciarià  no l  vegn tout  ite
personalmenter te la ativitèdes de la Provinzia autonoma de Trent che les à n risech aut
de coruzion. 

Tinultima, la Provinzia autonoma de Trent  la se tol su la encèria de sodesfèr i requisic
del sistem de gestion contra la coruzion e de se miorèr a do a do, tel respet de chel che
l é pervedù dal Pian di trei egn contra la coruzion e per la trasparenza, da la normativa
provinzièla contra la coruzion e per  la trasparenza e de gra al control metù a jir a do a
do dintornvia i adempimenc da chesta pervedui”.      

     


